
蒿里曲〈（三首）〉

作者：劉基　元末明初

本作品收錄於《列朝詩集/甲前01》

澗草萋萋泉汩汩，紫蘭香老棠梨發。

山中無人松柏寒，臥聽狐貍嘯明月。

白楊樹頭風惻惻，寡烏悲啼山月黑。

殯宮冷落清夜長，銀鴨金鳧不堪食。

山花冥冥啼子規，鳥銜紙錢掛花枝。

山中遊人莫相笑，君到此中當自知。

此作品在全世界都属于公有领域，因为作者逝世已经超过100年，且作品于1931年1月1日

之前出版。

